
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
ჯ (9\ყ, রবীন্দ্র-রচনাবলী
শিবচরণ। রাস্তার ধারে কাঠের পুতুলের মতো ই করে দাড়িয়ে থেকে তোমার এক্সেসাইজ হয়, বাড়িতে তোমার দাড়াবারও জায়গা নেই!
গদাই । অনেকটা চলে এসে শ্রাস্ত হয়েছিলুম, তাই একটু বিশ্রাম করা যাচ্ছিল। শিবচরণ। শ্রাস্ত হয়েছিল, তবে ওঠ, আমার গাড়িতে। যা, এখনি কলেজে যা । গেরস্তর বাড়ির সামনে দাড়িয়ে প্রান্তি দূর করতে হবে না।
গদাই । সে কী কথা ! আপনি কী করে যাবেন ? শিবচরণ। আমি যেমন করে হোক যাব, তুই এখন গাড়িতে ওঠ । ওঠ, বলছি। গদাই । অনেকটা জিরিয়ে নিয়েছি, এখন আমি অনায়াসে হেঁটে যেতে পারব। শিবচরণ। না, সে হবে না— তুই ওঠ, আমি দেখে যাই— গদাই । আপনার যে ভারি কষ্ট হবে । শিবচরণ। সেজন্য তোকে কিছু ভাবতে হবে না, তুই ওঠ, গাড়িতে। এ ঝুড়িটা কিসের । তুই কি বাগবাজারে তরকারি ফেরি করে বেড়াস নাকি ?
গদাই । তাই তো, ওটা তরকারিই তো বটে। কী আশ্চর্য ! কেমন করে এল ! এ তো মুলো দেখছি, নটেশাক ও আছে। এক কাজ করি বাবা— গেরস্তর জিনিস, ঘরের ভিতরে পৌছে দিয়ে আসি-না ।
শিবচরণ। আর তোমার পরোপকার করতে হবে না। এ ঝুড়ির কিনারা আমি করে দিচ্ছি, তুই এখন গাড়িতে ওঠ ।
গদাই । (স্বগত) সর্বনাশ ! বুড়িটা এর মধ্যে বেগ নি নিয়ে উপস্থিত না হলে বাচি । আজ সকাল বেলাটা বেশ জমে আসছিল, মাটি করে দিলে । সাত জোড়া মোজা নিয়ে করি কী ! কাল দোকানদার সেজে ফিরিয়ে দিতে হবে ।
শিবচরণ। তোর হাতে ওটা কিসের মোড়ক রে ? গদাই । আজ্ঞে ওটা— শিবচরণ। দেখি না । ( হাত টানিয়া লইয়া ) এ কী ব্যাপার । গদাই । আজ্ঞে, উপহার দেবার জন্যে । শিবচরণ। কাকে উপহার দিবি ? গদাই। আমার একটি ক্লাস-ফ্রেণ্ড – শিবচরণ। ক্লাস-ফ্রেণ্ডকে মেয়েদের মোজা দিবি ! গদাই । তার বিয়ে হচ্ছে কিনা, তাই— শিবচরণ। তাই, কার অনেক দিনের পর পুরোনো ময়লা মোজা তাকে দিবি ? তাও আবার সাত জোড়া !

		 এই পাতা শেষ সম্পাদিত হয়েছে ১৫:২২টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

